
					ఈ పుట అచ్చుదిద్దబడ్డది




	క.	
మాటాడఁదగదు మన మి, చ్చోటను లుబ్ధకుఁడు వచ్చి చూడకము న్నీ

పాటం దగిలినయురుల, న్వీటిం బుచ్చంగఁ దగు ననింద్యచరిత్రా.

	వ.	
అనుటయు హిరణ్యకుండు.

	గీ.	
నీకు శుభము గోరి నీసమీపమునకు వచ్చినాఁడఁ గాన వలదు భయము

చెప్పు మన్న నపుడు చిత్రాంగుఁ డిట్లను, నాహిరణ్యకునకు నర్థితోడ.

	క.	
మును మోసపోయి యప్పుడు, కనుగానక తగులుపడితిఁ గడవఁగఁ వశమే

మనుజుండు దైవకృతముల, ననుటయు నది యెట్టి దనిన నాతని కనియెన్.

	ఉ.	
ఎంతటివారి కైన మహి నింతటివార మనంగ రాదు మా

కింతటిబుద్ధిమంతులకు నింత లవస్థ లనంగ రాదు జ

న్మాంతరకర్మవాసనలయందు శుభాశుభముల్ గ్రహంబులన్

వింతలె బుద్ధిమంతులు వివేకమునం బరికించి చూచినన్.

	వ.	
కావున నిందులకుం జింత వలవ దాకర్ణింపుము.

	సీ.	
తల్లిగర్భమున నాఱునెల లైన నుదయించి, యొకనాఁడు మూఁకయై యున్నయట్టి

చుట్టపుజాతిలో నిలం బగువేడ్క నుల్లాస మెసఁగ నే నున్నవేళ

నచటికి వేఁటకాఁ డరుగుదెంచినఁ జూచి, బెదరి మావా రెల్లఁ జెదరుటయును

గొండికవాఁడనై కూడి పాఱెడునట్టి, జవసత్త్వములు నాకుఁ జాలకున్న



	 







	గీ.	
ముట్టఁ బఱతెంచి ననుగూడ ముట్టి పట్టి, బెట్టిదంబుగ నాకేలు చుట్టికట్టి

పట్టి కృప పుట్టి చంపక వాఁడు నన్నుఁ, జూచి తను నేలుభూపాలసుతున కిచ్చె.

	ఉ.	
ఇచ్చిన నన్నుఁ బుచ్చుకొని యెంతయు వేడుక లుల్లసిల్ల నా

కిచ్చగుమేపు నీరు ప్రియ మేర్పడఁ గట్టడ చేసి గారవం

బచ్చుపడంగ నంతిపురమంగనలున్ బరివారముం గడున్

మచ్చికఁ బుత్త్రభావమున మన్ననఁ బెంపఁగ వృద్ధిఁ బొందితిన్.



	 192







	వ.	
ఇవ్విధంబునఁ బెద్దకాలం బుండి యొక్కనాఁ డక్కుమారుండు పవ్వళించినగృహం

బున కనతిదూరంబునఁ గట్టెదుర నేను విశ్రమార్ధినై శయనించి యున్నసమయంబున

నతినిబీడనీలవలాహకస్ఫారాంధకారప్రద్యోతమానవిద్యుల్లతావితానంబును వాతవిధూ

తవర్షజలబిందుసందోహవిజృంభితగర్జాడంబరంబును నైననిశాసమయంబు నాకుఁ బరి

తోషంబుఁ జేయ నట్టిసంతోషపారవశ్యంబునం గెలను పరికింప నెఱుంగక మనుష్య

భాషణంబుల నెలుం గెత్తి యిట్లంటి.

	గీ.	
చినుకుతోఁ గూడికొని గాలి చెలఁగఁ జూచి, దాఁట గట్టుచు మృగములు దాఁటుచుండ

వెఱను మావారివెనుక నేఁ బఱచునట్టి, భాగ్యసంపద యెన్నఁ డేర్పడునొ నాకు.

మరిన్ని వివరాలకు వాడుక నియమాలను చూడండి.

